
Efni: Umsogn talsmanns neytenda um 163. mál. frv. til laga um breyting á 
lögum um vátryggingarsamninga, afmörkun á heimild til 
upplýsingaöflunar (135. löggj.þ.)

Heildarmaí
Að óbreyttu tel ég frumvarp (frv.) þetta í heildina til hagsbóta fyrir neytendur 
eins og rökstutt skal í umsögn hér að neðan. Legg ég til að frv. verði samþykkt 
Alþingi að teknu tilliti til þeirra athugasemda sem fram koma hér á eftir.

Tilefni
Vísað er til bréfs yðar, dags. 9. nóvember sl., um ofangreint þingmál og beðist 
velvirðingar á að ekki gafst færi á að skila endumýjaðri umsögn innan þess 
frests sem gefínn var. Þá er vísað til fundar með viðskiptanefiid Alþingis í dag.

Almennt um frumvarpið
Meðal hlutverka talsmanns neytenda er skv. 6. gr. laga nr. 62/2005 að standa 
vörð um hagsmuni og réttindi neytenda, stuðla að aukinni neytendavemd og 
setja fram úrbótatillögur um reglur „er varða neytendur sérstaklega“. Með 
hliðsjón af því takmarka ég efnislega umsögn mína við hagsmuni og réttindi 
neytenda. Fyrst vil ég þó ítreka ábendingu úr fyrri umsögn, sem áréttuð var á 
firndi með viðskiptanefnd í dag, að því lengra sem gengið er í þá átt að flokka 
neytendur í hópa m.t.t. vátryggingaráhættu - því líklegra er að huga þurfi að því 
í hvaða önnur hús þeiri eigi að venda sem ekki fá tryggingu fyrir (tiltekinni) 
tryggingaráhættu hjá vátryggingafélagi. Þar sem sú ábending lýtur fremur að 
velferðarmálum en neytendamálum fjalla ég ekki frekar uxn þetta.

talsmaður neytenda

• stendurvörð um hagsmuni 
og réttindi neytenda

•  stuölar að aukinni neytendavemd

• gefur út rökstuddar álitsgeröir

• gerir tillögur um úrbætur

• kynnir reglur um neytendamál

• leiðbeinirum meðferð ágreiningsmála

• bregst við brotum geg n réttindum 
og hagsmunum neytenda

• er óháður fyrirmælum frá öðrum

Ég hef áður gefið umsögn um 387. mál á 133. löggjafarþingi af sama toga.

Mat og rökstuðningur
í ljósi þess vafa sem er á hvort framkvæmd að gildandi lögum sé í samræmi við 
eðlilega neytendavemd og í ljósi ágreinings sem uppi er um túlkun gildandi 
laga tel ég til bóta að afmarka betur í lögum upplýsingarétt vátryggingafélaga 
og þá upplýsingaskyldu sem hvílir á neytendum m.t.t. upplýsinga um sjúkdóma 
tilgreindra náinna ættingja vátryggingartaka eða vátryggðs eins og lagt er til í 
frumvarpinu. Að mínu mati er æskilegt að raunveruleg framkvæmd og 
lögvarinn réttur fari saman og að framangreind afmörkun sé gagnsæ og 
skilgreind í lögum.

Tel ég hagsmuni neytenda af aukinni samkeppni, sem er hugsanleg afleiðing 
þess að lagafrumvarp þetta verði samþykkt, vega þyngra en hagsmunir af því 
að gerðar séu ítrustu kröfur til upplýsts, skriflegs samþykkis hlutaðeigandi sem 
unnt væri að gera; vegast þá á eins og ofl áður hagsmunir neytenda af verði og 
gæðum.

Horfi ég þá bæði til þeirra sjónarmiða sem fram koma í greinargerð með 
frumvarpinu og þeirra röksemda sem færðar voru fram á fundi með 
viðskiptanefnd í dag. Ég bendi þó á að ég var ekki viðstaddur fund 
nefndarinnar með öðrum gestum fyrr í dag og vil árétta að jafnræðis sé gætt 
milli neytenda og atvinnurekenda þegar leitað er sjónarmiða og þegar 
undirbúnar eru tillögur að lagafhunvörpum eða breytingar á þeim í meðförum 
Alþingis. Þó að frumvarpið hafi færst til batnaðar eftir frestun, sem varð á 133. 
löggjafarþingi og lögð var til í fyrri umsögn minni, bendi ég á að þar var ekki 
leitað til þeirra sem gæta sérstaklega hagsmuna neytenda.

Við þetta mat lít ég einnig til þess að óbreyttur verður samkvæmt frumvarpinu 
réttur neytanda til rökstuðnings fyrir synjun vátryggingafélags um 
persónutryggingu og eftir atvikum til málskots. Vænti ég þess að að þau 
réttindi fyrirbyggi ómálefnalegar niðurstöður gagnvart neytendum.

Loks vil ég árétta ábendingu mína í fyrri umsögn að nauðsynlegt sé að spoma 
við óréttmætri auðgun vátryggingafélaga á kostnað einstakra neytenda en um 
það sagði í fyrri umsögn að tryggja þyrfti með ákvæði í sjálfum lögunum um 
vátryggingarsamninga:

„að vátryggðum verði ekki neitað um bætur úr persónutryggingu -  árum og jafiivel
áratugum eftir töku tryggingarinnar og eftir greiðslu iðgjalda í allan þann tíma -  á

grundvelli þess að gefiiar upplýsingar um sjúkdóma vátryggingartaka eða vátryggðs eða 
ættingja hans hafi ekki verið eða reynst réttar. Myndi slflct leiða til óréttmætrar auðgunar 
vátryggingafélaga á kostnað neytenda. Mikilvægt er að spoma við að seldar séu tryggingar 
sem ekki geti komið til greiðslu eins og talsmanni neytenda hafa borist ábendingar og 
erindi um.“

Virðingarfyllst,

